
Ба Шурои диссертатсионии 6Б.КОА-003 
назди Донишгоҳи миллии Тоҷикистон. 
Сурога: 734025, шаҳри Душанбе,
маҳаллаи Буни ҳисорак, шаҳраки 
донишҷӯён, бинои таълимии №7

ТАҚРИЗИ 
муқарризи расмй ба диссертатсияи Маҷидов Абдулмаҷид 
Абдулҳамидович дар мавзуи «Таҳқиқи иқтисодӣ-омори бозори мехнати 
минтақавӣ (дар мисоли вилояти Суғд)», ки барои дарёфти дараҷаи 
илмии номзади илмҳои иқтисодӣ аз рӯйи ихтисоси 08.00.08.01 - Омор 
пешниҳод гардидааст.

1. Мутобиқати диссертатсия ба ихтисос ва самти илм, ки аз рӯйи он 

диссертатсия ба ҳимоя пешниҳод шудааст

Диссертатсияи Маҷидов Абдулмаҷид Абдулҳамидович дар мавзуи 

«Таҳқиқи иқтисодӣ-омории бозори меҳнати минтақавӣ (дар мисоли вилояти 

Суғд)» дар заминаи Феҳристи шиносномаҳои ихтисосҳои соҳаи иқтисодӣ аз 

рӯйи ихтисоси 08.00.08.01 - Омор, ки аз ҷониби КОА-и назди Президенти 

Ҷумҳурии Тоҷикистон тасдиқ гардидааст, таҳия шудааст. Диссертатсия ба 

бандҳои зерини шиносномаи ихтисоси 08.00.08.01 - Омор мутобиқ аст: 6. 

Вижагиҳои ташаккули ҳисоботи оморӣ аз рӯйи соҳаҳо, ҳудудҳои марзию 

маъмурӣ ва дигар бахшҳои фаъолияти хоҷагидорӣ; 11. Методҳои коркарди 

иттилооти оморӣ: таснифот ва гурӯҳбандӣ, методҳои таҳлили зуҳуроти 

иҷтимоию иқтисодӣ ва равандҳо, амсиласозии оморӣ, таҳқиқоти конюктураи 

иқтисодӣ, фаъолиятнокии тиҷоратӣ, ошкоркунии трендҳо ва даврҳо, 

ояндабинии инкишофи зуҳурот ва ҷараёнҳои иҷтимоию иқтисодӣ; 12. 

Методологияи мониторинги иҷтимоӣ ва иқтисодӣ, таъмини омории 

идоракунии сохторҳои маъмурию ҳудудӣ; андозагирии нобаробариҳои 

рушди ташкилоти ҳудудӣ; 16. Таҳқиқоти дақиқи омории бозтавлиди аҳолӣ, 

соҳаҳои ҷамъиятӣ, иқтисодӣ ва молиявии ҳаёти ҷамъиятӣ, ки ба ошкорнамоӣ, 

ченкунӣ, таҳлил, ояндабинӣ, моделсозии конюктураи таъсисёбанда ва 

коркарди вариантҳои ояндабинии тараққиёти корхонаҳо, ташкилотҳо, 

соҳаҳои иқтисодиёти Ҷумҳурии Тоҷикистон ва дигар давлатҳо пешбинӣ 

шудаанд.

2. Мубрам будани мавзуи диссертатсия

Мавзуи таҳқиқоти диссертатсионӣ аз он ҷиҳат бениҳоят мубрам 

ҳисобида мешавад, ки дар шароити муосир ҷаҳонро муҳоҷирати меҳнатӣ 

фаро гирифтааст ва аҳолии қувваи коридошта ҳамчун мол ба минтақҳое, ки 

қувваи корӣ арзиши баланд доранд, интиқол меёбанд. Илова бар ин як аз 

фишангҳои асосии таъмини рушди иқтисодиёти минтақавӣ ва миллӣ танзими 

нишондиҳандаҳои бозори меҳнати минтақавӣ ва миллӣ ба ҳисоб рафта, ҳалли 

муаммоҳои баланд бардоштани сатҳи зиндагии аҳолӣ ба он рабт дорад.

Муҳаққиқони зиёди ватанию хориҷӣ паҳлуҳои гуногуни бозори 

меҳнатро таҳқиқ намудаанд, вале муаллифи диссертатсия бозори меҳнати 

минтақаи Суғдро аз ҷиҳати оморӣ таҳқиқ намуда, хусусиятҳои хоси аз дигар 

манотиқи кишвар фарқкунандаи он ошкор карда шуда, роҳҳои ҳалли 

мушкилоти он пешниҳод карда шудааст. Пешниҳоди назарияҳои илман 

асоснокшудаи таҳқиқоти гузаронидашударо дар оянда на танҳо дар бозори 

меҳнати минтақавӣ, балки дар маҷмуъ дар бозори меҳнати мамлакат тавсия 

карда мешаванд. Дар ин замина, муаллиф барои ноил шудан ба ҳадафҳои 

стратегии фаъолияти босамар ва рушди бозори меҳнати минтақавӣ 

пешниҳодҳои мушаххас намудааст.

Муаллиф таҳқикоти диссертатсиониро бо он асоснок менамояд, ки дар 

нишондиҳандаҳои бозори меҳнати минтақаҳои кишвар нобаробарӣ мавҷуд 

буда, рушди иқтисодӣ-иҷтимоии онҳо нобаробар аст. Инро муаллиф бо 

муқоисакунии шумораи аҳолӣ, зичии аҳолӣ ва захираҳои меҳнатии вилояти 

Суғд ва ВМКБ асоснок менамояд.

Қобили қайд аст, ки таҳлили омории равандҳои бозори меҳнати 

минтақавӣ имконият медиҳанд, ки муаммоҳои бозори меҳнати минтақаҳои 

кишвар ошкор карда шуда, омилҳои ба самаранокии фаъолияти бозори 

меҳнати минтақавӣ таъсиррасон муайян карда шуда, вобаста ба сатҳи ҳар як 

минтақа чораҳои дахлдор, тавсияҳои илмӣ ва самтҳои асосии рушду 

инкишоф муайян мешаванд. Ҳол он ки, дар шаҳру навоҳии минтақаҳои 

л>умҳурӣ нобаробар ҷойгир шудани шумораи аҳолӣ ва кормандони кироя ба 

назар мерасад. Муаллиф дуруст қайд менамояд, ки барои дар сатҳи кишвар 

таҳқиқу баррасӣ намудани масъалаҳои ҳалталаби бозори меҳнат аз қабили 

ташкили ҷойҳои корӣ, бозомӯзӣ ва омода намудани кадрҳои баландихтисос 

ва ғайра омӯзишу таҳқиқи ин масоил бояд дар сатҳи минтақаҳои алоҳидаи 

кишвар вобаста ба имкониятҳои онҳо ба роҳ монда шаванд.

Дар заминаи андешаҳои иброзшуда хулоса баровардан мумкин аст, ки 

мавзуи таҳқиқоти диссертатсия мубрам буда, гузаронидани таҳқиқоти 

омории нишондиҳандаҳои бозори меҳнат дар минтақаҳои ҷумҳурӣ барои 

таҳияи ҳуҷҷатҳои меъёрию ҳуқуқӣ ва барномаю стратегияҳои давлатӣ 

мусоидат менамоянд.

3. Дараҷаи навгонии натиҷаҳои дар диссертатсия бадастомада ва 

нуқтаҳои илмие, ки барои ҳимоя пешниҳод мешаванд

Қобили қайд аст, ки дар таҳқиқоти диссертатсионии муаллиф як қартор 

навгониҳо, дастоварҳои илмӣ, тасдиқот ва хулосаву пешниҳодҳо ироа 

шудаанд, ки мазмуни пурраи онҳо дар диссертатсия инъикос ёфтаанд.

Аз натиҷаи таҳқиқоти илмӣ-методӣ ва таҳлилҳои иқтисодӣ-оморӣ, 

навгониҳои илмии зерин ҳосил шудаанд, ки аҳаммияти калони илмӣ 

доранд:

> дар асоси таҳқиқи назарияҳои илмӣ мафҳуми омории бозори меҳнат 

ва бозори меҳнати минтақа дар шароити рушди иқтисоди минтақа таҳия 

карда шудааст, ки тибқи он бозори меҳнати минтақа воҳиди алоҳидаи 

маъмурӣ-ҳудудӣ таъриф гардида, бо хусусиятҳои миқдорӣ ва сифатии 

равандҳои иҷтимоӣ-иқтисодии заминаи хоҷагидорӣ, тахассусӣ, соҳавӣ- 

функсионалӣ, сохтори ҳудудии истеҳсолӣ ва иҷтимоӣ фарқ мекунад ва бояд 

дар макон ва замон шарҳ дода шавад;

> вазифаҳои асосии омӯзиши фаъолияти бозори меҳнати минтақа 

пешниҳод гардида, тибқи он самтҳои рушди бозори меҳнати минтақавӣ 

ҳамчун низом, нақши хоси ҳар як унсур ва зернизом дар стратегияи рушди 

муназзами бозори меҳнат, ҳаҷм ва усули тақсими захираҳо дар байни 

унсурҳо ва зернизомҳои бозори меҳнати минтақавӣ муайян карда шуда, 

назорат аз болои фаъолият ва рушди бозори меҳнати минтақавӣ ҳамчун 

низом муҳим арзёбӣ мегардад. Ҳамзамон, нақшаи марҳилаҳои таҳқиқоти 

омории бозори меҳнати минтақа коркард гардида, низоми нишондиҳандаҳои 

омории он таҳия, гурӯҳбандӣ ва усулҳои ҳисоби онҳо дар шароити рушди 

иқтисодии минтақа пешниҳод шудааст;

> дараҷаи тағйирёбии нишондиҳандаҳои омори бозори меҳнати 

вилояти Суғд таҳқиқ гардида, ошкор шуд, ки нишондиҳандаҳои бозори 

меҳнат бештар аз ҳисоби сохтори захираҳои меҳнатӣ, сохтори даромади 

пулии хоҷагиҳои хонавода ва хусусиятҳои демографии минтақа, аз ҷумла 

сохтори ҷинсию синнусолии аҳолӣ, тақсимоти он вобаста ба ҷойи зист, 

шиддатнокии равандҳои муҳоҷират ва ғайра вобаста буда, таъсироти онҳо ба 

сатҳи некуаҳволии аҳолӣ таҳқиқ карда шудааст;

> тафовути нишондиҳандаҳои асосии бозори меҳнати минтақавӣ ва 

хусусиятҳои онҳо таҳқиқ гардида, тағйиротҳои назаррас дар сохтори бозори 

меҳнати минтақавӣ ошкор карда шудааст;

> шароиту омилҳои асосии таъсиррасон ба фаъолияти бозори меҳнати 

вилояти Суғд муайян карда шуда, модели регрессионӣ коркард ва 

ояндабинии нишондиҳандаҳои асосии бозори меҳнати вилояти Суғд 

гузаронида шуд.

Инчунин, дар таҳқиқоти диссертатсионӣ барои муайян кардани мавқеи 

илмии муҳаққиқ дар сатҳи таҳқиқот нуқтаҳои ба ҳимоя пешниҳодшаванда 

дорост, ки дар онҳо исботи натиҷаҳои амалии кори муҳаққиқро инъикос 

мекунанд:

> мафҳуми омории бозори меҳнат ва бозори меҳнати минтақа дар 

асоси таҳқиқи назарияҳои илмӣ таҳия карда шудааст;

> вазифаҳои асосии омӯзиши фаъолияти бозори меҳнати минтақа 

муайян шуда, нақшаи марҳилаҳои таҳқиқоти омории он коркард гардидааст. 

Низоми нишондиҳандаҳои омории бозори меҳнат таҳия, гурӯҳбандӣ ва 

усулҳои ҳисоби онҳо пешниҳод шудааст;

> тамоюли тағйирёбии нишондиҳандаҳои омори бозори меҳнати 

вилояти Суғд ошкор гардида, таъсироти онҳо ба сатҳи некуаҳволии аҳолӣ 

таҳқиқ карда шудааст;

> бозори меҳнати минтақавӣ дар пояи нишондиҳандаҳои асосӣ, 

дифференсиатсия карда шуда, хусусиятҳои онҳо баҳо дода шудаанд;

> маҷмуи шароит ва омилҳои таъсиррасон ба фаъолияти бозори 

меҳнати вилояти Суғд муайян ва ояндабинӣ шуда, модели иқтисодӣ-оморй 

коркард гардидааст.

4. Асоснокӣ ва эътимоднокии хулосаҳо ва тавсияҳои дар 

диссертатсия зикршуда.

Хулоса ва тавсияҳои диссертатсия илман асоснок буда, мазмун ва 

моҳияти онҳо пурра дар матни диссертатсия шарҳ дода шудааст.

Муаллиф хулоса мекунад, ки ҷанбаҳои алоҳидаи ташаккул, тақсимот, 

ҷобаҷогузорӣ ва истифодаи иқтидори меҳнатӣ вобаста ба мунтазам 

тағйирёбии вазъи бозори меҳнат ва хусусиятҳои рушди иҷтимоию иқтисодии 

мамлакат равишҳои илмию методологии нави таҳқиқотро тақозо менамояд. 

Дар ҳақиқат тавассути равиши пешниҳоднамудаи муаллиф вазъи бозори 

меҳнати минтақаро дар алоҳидагӣ ва кишварро дар маҷмуъ баҳо додан 

мумкин аст.

Муаллиф дар диссертатсия қонуни арза - тақозои қувваи кориро дар 

бозори меҳнат асоснок намуда таъкид менамояд, ки музди кори мувофиқ 

қувваи кориро ташаккул дода, ҳиссаи аҳолии шуғлварзандаро зиёд 

мегардонад, аммо дараҷаи баланди онро бе назардошти тақозо ва арзаи 

қувваи корӣ таъмин кардан номумкин аст. Пешниҳодҳои болозикр асоснок 

буда, натиҷаи илмӣ ба шумор мераванд.

5. Аҳаммияти илмӣ, амалӣ, иқтисодӣ ва иҷтимоии натиҷаҳои 

диссертатсия бо нишон додани тавсияҳо оид ба истифодаи он

Аҳаммияти илмию назариявии таҳқиқот дар он мебошад, ки дар 

диссертатсия хулоса ва тавсияҳои назариявии илман асосноккардашуда оид 

5



ба таҳқиқи омории бозори меҳнати минтақа, муаммоҳои он дар шароити 

рушди иқтисодии минтақа, истифодаи усулҳои оморӣ дар таҳқиқи 

нишондиҳандаҳои бозори меҳнати минтақа пешниҳод шудааст, ки на танҳо 

дар ҷараёни таълим инчунин дар фаъолияти амалӣ мавриди истифода қарор 

гирифта метавонанд.

Аҳаммияти амалии таҳқиқот дар он ифода меёбад, ки муқаррароти 

асосй ва тавсияҳои дар диссертатсия пешниҳодгардида метавонад аз ҷониби 

Вазорати меҳнат, муҳоҷират ва шуғли аҳолии Ҷумҳурии Тоҷикистон барои 

мақсадҳои танзимкунии бозори меҳнати минтақаҳои ҷумҳурӣ истифода 

гарданд. Татбиқи муқаррароти таҳиягардида дар таҳқиқи иқтисодӣ-омории 

бозори меҳнати минтақа, инчунин дар мактабҳои олӣ, ҳангоми омӯзиши 

фанҳои «Омори бозори меҳнат», «Омори иҷтимоӣ» ва «Омори иқтисодӣ» 

истифода шуда метавонад.

Дар муқаддимаи диссертатсия мубрамият ва зарурати баргузории 

таҳқиқоти диссертатсионӣ собит гардида, дараҷаи азхудшудаи масъалаи 

илмӣ ва заминаҳои назариявию методологии таҳқиқоти диссертатсионӣ 

пешниҳод шудааст. Ҳадаф, объект ва мавзуи таҳқиқот муайян карда шуда, 

навгониҳои илмӣ ва аҳаммияти амалии таҳқиқот кушода дода шудааст.

Дар боби якуми диссертатсия - «Асосҳои назариявӣ ва методии 

таҳқиқоти омории бозори меҳнати минтақавӣ», ҷанбаҳои назариявии таҳқиқоти 

омории бозори меҳнат ва муаммоҳои он дар шароити рушди иқтисоди минтақа 

баррасӣ гардидааст. Ҳамчунин дар боби мазкур марҳилаҳои таҳқиқоти омории 

нишондиҳандаҳои бозори меҳнат дар сатҳи минтақавӣ таҳия шуда, низоми 

нишондиҳандаҳои бозори меҳнат ва усулҳои омории таҳқиқи онҳо коркард 

гардидаанд.

Дар боби мазкур мубрамияти мавзуъ асоснок гардида, сабаби таҳқиқи 

нишондиҳандаҳои бозори меҳнати вилояти Суғдро дар он медонад, ки вилояти 

Суғд аз рӯйи мавқеи ҷуғрофӣ, нишондиҳандаҳои шуғл ва бекорӣ, фаъолияти 

минтақаҳои озоди иқтисодӣ, маҷмуи маҳсулоти минтақавӣ ва дигар 

нишондиҳаҷдаҳои иқтисодӣ-иҷтимоӣ нисбат ба дигар минтақаҳо афзалияту 

бартарӣ доранд. (саҳ. 14).

Дар заминаи тахдилу баррасӣ ва муқоисакунии назарияҳои олимони 

ватанию хориҷӣ доир ба мафҳуми омории бозори меҳнат шарҳи муаллифии 

бозори меҳнат пешниҳод шудааст: «Бозори меҳнат» - яке аз ҷузъиёти 

мураккаби иқтисодиёт буда, дар худ як қатор нишондиҳандаҳои иҷтимоӣ, 

иқтисодӣ, демографӣ ва ҳуқуқиро фарогир аст, ки бештари онҳо байни 

ҳамдигар алоқамандии зич доранд. Маҳз бозори меҳнат яке аз категорияҳои 

асосии тавсифкунандаи вазъияти иҷтимоӣ-иқтисодӣ, хусусиятҳои рушди 

минтақаҳо аз ҷумлаи таркибдиҳандаҳои инноватсионӣ ба шумор меравад. 

Дар ин замина муаллиф шарҳи шарҳи бозори меҳнати минтақавиро 

пешниҳод намудааст, ки дар шароити муосир қобили қабул мебошад. (саҳ. 

21-22)

Дар боби мазкур муаллиф стратегия ва вазифаҳои асосии омӯзиши 

фаъолияти бозори минтақавии меҳнатро ҳамчун нақша-алгоритм пешниҳод 

намуда, марҳилаҳои пайдарпайи онро инъикос намудааст. (саҳ. 38).

Дар боби дуюми диссертатсия - «Таҳқиқи омории вазъи бозори меҳнат 

дар вилояти Суғд», вазъи кунунии бозори меҳнати вилояти Суғд аз ҷиҳати 

омори таҳлилу таҳқиқ карда шудааст. Дар асоси таҳқиқоти гузаронидашуда 

муқосаи нишондиҳнадаҳои асосии бозори меҳнати вилояти Суғд бо минтақаҳои 

дигари кишвар гузаронида шуда афзалияту бартариҳои минтақа ошкор ва 

омилҳои ба нишондиҳандаҳои бозори меҳнати вилояти таъсиррасон аз ҷиҳати 

иқтисодӣ арзёбӣ карда шудаанд. Ҳамчунин ошкор карда шуд, ки дар вилояти 

Суғд аз рӯйи нишондиҳандаи мутлақ қувваи корӣ ва шуғл дар ҳамаи бахшҳо 

сол то сол афзоиш ёфта, бекории расмӣ баръакс коҳиш меёбад (66).

Дар ин боб таҳлилу таҳқиқи музди миёнаи меҳнат дар вилоят ва 

гурӯҳбандии шумораи миёнаи кормандони кироя дар асоси он барои 

кормандони корхонаҳо ва ташкилотҳо аз рӯйи соҳаҳои иқтисодиёт дар 

вилояти Суғд гузаронида шуда, тавсифҳои омории бузургиҳои миёна, миёнаи 

таркибй, нишондиҳандаҳои вариатсионӣ, коэффитсиенти Ҷинӣ ва Лоренс ва 

дигарон арзёбӣ шудаанд. Мувофиқи ҳисоби коэффитсиенти Ҷинӣ ва 

каҷхаттаи Лоренс дар сатҳи музди миёнаи кормандони корхонаҳо ва 

ташкилотҳо аз рӯйи соҳаҳои иқтисодиёти вилояти Суғд тафриқаи зиёде ҷой 

дорад, ки ба андешаи муаллиф омили асосии зиёд шудани тафриқа аз 

нобаробар ҷойгир шудани кормандони кироя дар соҳаҳо мебошад, зеро дар 

соли 2021 шуғли кормандони кироя дар соҳаи кишоварзӣ 55,2%, маориф 

17,1% ва тандурустӣ 8%-и шуғли умумӣ рост меояд. Дар соҳаҳои моҳидорӣ 

0,02%, почта ва алоқа 0,4% ва меҳмонхонаю тарабхонаҳо 0,3%-и шуғли 

умумиро ташкил мекунанд, ки нисбатан кам аст. (72-79).

Ҳамчунин муаллиф чунин хулоса намудааст, ки сол то сол дар сатҳи 

ҷумҳурӣ суръати афзоиши аҳолии қувваи корӣ нисбат ба қувваи кории дар 

иқтисодиёт истифоданашуда камтар мебошад ва барои ба эътидол овардани 

ин вазъият, пешниҳод менамояд, ки аз рӯйи имкониятҳои буҷети минтақа 

бояд дастгирии иҷтимоии шахсони муваққатан бекор зиёд карда шавад. 

Гарчанде ки солҳои охир афзоиши ҳиссаи чунин пардохтҳо ба назар мерасад, 

аммо бо назардошти қобилияти харидории асъори миллӣ ин нисбатан кам аст 

(саҳ.83).

Пас аз таҳқиқи омилҳои таъсиррасон ба нишондиҳандаҳои бозори 

меҳнати минтақа муаллиф ба чунин хулоса омадааст, ки нишондиҳандаи 

суръати барзиёдшавӣ дар ҳама маврид сатҳи коҳишёбии қувваи кориро 

ифода накарда, дараҷаи тағйирёбиро нисбат ба соли муқоисашаванда ифода 

мекунад ва истифодаи нишондиҳандаи банди фоизии ҳиссаи қувваи корӣ 

ҳолати афзоишёбии қувваи кориро пурра инъикос намуда, аз афзоишёбии 

қувваи кории дар иқтисодиёт истифоданашавандаи вилояти Суғд дарак 

медиҳад (саҳ. 123).

Дар боби сеюми диссертатсия - «Моделсозии иқтисодй-омории 

нишондиҳандаҳои бозори меҳнати вилояти Суғд», бо истифода аз воситаи 

тахдилҳои коррелятсионӣ-регрессионӣ қонуният ва алоқамандии 

нишондиҳандаҳои бозори меҳнати вилоти Суғд ошкор карда шуда, он дар 

шакли модели регрессионӣ пешниҳод карда шудааст. Эътимоднокии моделҳои 

таҳияшудава дурнамои дар асоси он таҳияшуда бо тавсифҳои оморӣ арзёбӣ 

карда шудаанд.

Дар боби мазкур дурнамои нишондиҳандаҳои бозори меҳнати вилояти 

Суғд аз қабили шумораи аҳолии доимӣ ва захираҳои меҳнатӣ, қувваи корӣ, 

қувваи кории истифоданашуда, шумораи аҳолии машғул ва ғайраҳо бо усулҳои 

экстрополятсия, функсияи хаттӣ, функсияи экспоненсиалӣ ва муодилаи хатти 

рост то соли 2027 таҳия карда шудааст (саҳ. 136-149).

Дар қисмати хулосаи диссертатсия натиҷаҳои асосии илмӣ ҷамъбаст 

гардида, тавсияҳои мушаххаси муаллиф оид ба истифодаи амалии натиҷаҳо ва 

ҳалли муаммоҳои дар диссертатсия баррасигардида, оварда шудаанд.

6. Нашри натиҷаҳои диссертатсия дар маҷаллаҳои 

тақризшавандаи илмӣ:

Асарҳои интишоршудаи муаллиф, иқтибосҳои илмӣ ва хулосаву 

пешниҳодҳои дар диссертатсия ҷойдоштаро дар худ инъикос намудаанд. Аз 

рӯйи натиҷаҳои таҳқиқот 11 мақола (дар ҳаҷми 4,2. ҷ.ч. нашр гардидааст) аз 

инҳо 7 мақола дар маҷаллаҳои (нашрияҳои) илмии тақризшавандаи 

Ҷумҳурии Тоҷикистон чоп шудаанд.

7. Мутобиқати барасмиятдарории диссертатсия ба талаботҳои 

Комиссияи олии аттестатсионии назди Президенти Ҷумҳурии

Тоҷикистон

Диссертатсияи Маҷидов А.А. ба талаботи бандҳои 31-33 Тартиби 

додани дараҷаи илмӣ (қарори Ҳукумати Ҷумҳурии Тоҷикистон аз 30 июни 

соли 2021 №267) ҷавобгӯй мебошад. Муқаддима, мубрамии мавзуи таҳқиқот, 

дараҷаи таҳқиқоти мавзуи илмӣ, робитаи таҳқиқот бо барномаҳо (лоиҳаҳо) ва 

мавзуъҳои илмӣ, мақсади таҳқиқот, вазифаҳои таҳқиқот, объекти таҳқиқот, 

мавзуи таҳқиқот, навгониҳои илмии таҳқиқот, аҳаммияти назариявӣ ва 

амалии таҳқиқот, нуқтаҳои ба ҳимоя пешниҳодшаванда, дараҷаи 

эътимоднокии натиҷаҳо, мутобикати диссертатсия ба шиносномаи ихтисоси 

илмӣ, саҳми шахсии довталаби дараҷаи илмӣ дар таҳқиқот, интишорот аз 

рӯйи мавзуи диссертатсия, сохтор ва ҳаҷми диссертатсия ба таври мукаммал 

моҳияти диссертатсияро дар бар гирифта, асосҳои илмӣ ва амалии онро дар 

9



сатҳи зарурӣ инъикос менамоянд.

8. Камбудиҳои таҳқиқоти диссертатсионй

Дар баробари муваффақияту комёбиҳои таҳқиқоти диссертасионӣ 

баъзе норасоиҳо дар диссертатсия ба назар мерасанд, ки ислоҳи онҳо 

хусусияти тавсиявӣ доранд.

1. Барои баландтар шудани сатҳи илмии рисола беҳтар мебуд, агар 

муаллиф дар қисмати назариявии таҳқиқоти диссертатсионӣ муаммоҳои 

гузариш ба иқтисоди рақамиро дар таҳқиқи бозори меҳнати вилояти Суғд ба 

инобат мегирифт.

2. Дар таҳқиқоти дисссертатсионӣ баъзе нишондиҳандаҳои бозори 

меҳнати минтақаҳои ҷумҳурӣ таҳлил карда шудаанд, беҳтар мешуд агар 

нишондиҳанадҳои иқтисодӣ-иҷтимоии бозори меҳнати минтақаҳо байни ҳам 

муқоиса гардида, минтақаҳои афзалиятнок ва осебпазир муайян карда 

мешуданд (саҳ.100).

3. Яке аз омилҳои асосии бозори меҳнат ин омода кардани кадрҳои 

баландихтиссос ба шумор меравад. Бинобар ин беҳтар мебуд дар рисолаи 

диссертатсионӣ алоқамандии бозори меҳнат ва бозори хизматрасонии 

таълимӣ дар минтақа таҳқиқ карда мешуд.

4. Дар ҷадвали 3.1.3. - Муодилаҳои регрессияи ҷуфти омилҳо ва 

қимматҳои аппроксиматсияи онҳо оварда шудааст, беҳтар мебуд, агар 

моделҳое, ки коэффисисенти детерминатсияи хурд доранд аз ҷадвал берун 

карда мешуданд.

Маврид ба зикр аст, ки эродҳои ҷойдошта хусусияти тавсиявӣ доранд 

ва ба сатҳи илмӣ-назариявӣ ва амалии таҳқиқоти диссертатсионӣ халал ворид 

намекунад.

Дар маҷмуъ, рисолаи диссертатсионӣ таҳкиқоти мукаммали илмӣ ва 

мустақилонаи унвонҷӯ буда, ба яке аз масъалаҳои муҳимми илми иқтисоди 

миллӣ, бозори меҳнати яке аз минтақҳои кишвар бахшида шудааст.

9. Хулосаи умумӣ доир ба диссертасия

Дар умум, таҳкиқоти диссертатсионӣ аз нигоҳи муқарризи расмӣ дар 

сатҳи баланди илмию амалӣ иҷро шудааст.

Маврид ба зикр аст, ки диссертатсияи Маҷидов Абдулмаҷид 

Абдуҳамидович ба талаботҳои КОА-и назди Президенти Ҷумҳурии 

Тоҷикистон доир ба диссертатсияи номзадӣ аз рӯйи ихтисоси 08.00.08.01 - 

Омор ҷавобгӯ буда, муаллифи он сазовори дараҷаи илмии номзади илмҳои 

иқтисодӣ аз рӯйи ихтисоси болозикр мебошад.

Доктор РЬВ, и.в. дотсент 
муовини декан оид ба таьлим-эдвайзери 
факултети молия ва қарзи ДДТТ 

Имзои Ашуров Ф.М.-ро тасдиқ?

Ашуров Ф.М.

Пирзода С.С.

Сардори шуъбаи кадрҳо ва кор^фюямажс 
Донишгоҳи давлатии тиҷорат

Суроға: 734061, Ҷумҳурии Тоқикистон, ш.Душанбе, кучаи Деҳоти % 
Тел: (+992) 93-885-46-46; Почтаи электронӣ: а8Ьигоу19901§ик@таН.ги

